
BARKAMOL SHAXSNI TARBIYALASHDA TARBIYAVIY JARAYONNING
ASOSIY XUSUSIYATLARI

Begmatova Matluba
Surxondaryo viloyati Denov tumani
3-maktab boshlang’ich ta’lim o;qituvchisi

Bugungi globallashuv davrida o’quvchiga ta’lim-tarbiya berishda yangicha
yondashuvlar kerak, albatta. Maktabga gadam qo’ygan bolalarga tarbiya berishda
esa bu juda muhimdir. Boshlang’ich sinf o;quvchilariga ta’lim-tarbiya berishda
aynigsa, tarbiyaviy jarayonning asosiy xususiyatlariga e’tiborni qaratmoq lozim.
Hozirgi kunda barkamol shaxsni tarbiyalashda tarbiyaviy jarayonning quyidagi
asosly xususiyatlarini bilishi kerak:
> tarbiyaning yaxlitligi;

» tarbiyaning tizimliligi;
> tarbiyaning davriyligi;
» tarbiyaning texnologiyaviyligi.

Tarbiyaning vyaxlitligi tarbiyalash va o‘qitish jarayonlarining, shuningdek,
o‘quvchilarni jamiyat talablari asosida kamolotga yetkazish va shakllantirishga garatilgan
magsadning ajralmas birligi tushuniladi. Tarbiyalash va o‘qitish, garchi ilm-fan ularni
farglasada, bir-biriga bog‘liq va ko‘p umumiylikka ega. Shu ma’noda uzoq tarixga ega
millatimiz “ta 'limni tarbiyadan, tarbiyani esa ta limdan ajratmagan — bu shargona garash,
shargona hayot falsafasi” (1.A.Karimov.). O‘qitishning mazmunini asosan dunyo hagidagi
ilmiy bilimlar tashkil etadi. Tarbiyaning mazmunida meyorlar, qoidalar, gadriyatlar,
ma’naviy boyliklar ustunlik qgiladi. O‘qitish asosan agl-idrokka ta’sir ko‘rsatadi, tarbiyalash
esa, birinchi navbatda shaxsning doimiy iste’mol sohasiga aylangan. Ikkala jarayon
shaxsning ongi va xulg-atvoriga birday ta’sir ko‘rsatadi va ijtimoiy rivojlanishiga zamin
yaratadi. Qanchalik yagin bo‘lishiga qaramay, bu o‘ziga xos jarayonlar bo‘lib, ilm-fan ularni
tarbiya nazariyasida va didaktika (ta’lim jarayoni)da alohida ko‘rib chigadi. Bunda
o‘qituvchi tomonidan zamonaviy shart-sharoitlarga asoslangan holda uslubiy tamoyil va
aynigsa dolzarb hisoblangan butun pedagogik jarayonning yaxlitligi ta’minlanadi.

Tarbiyaning tizimliligi tarbiyaviy jarayonda umumiylikni tashkil etadi, chunki
tarbiyaviy jarayonlar bir nechta tizimlarning turli xususiyatlaridan iborat. Aytish mumkinki,
tarbiyaviy jarayonlar — bu tarbiyaviy tizim holatlarining ketma-ket almashinuvidir.
Tarbiyaviy jarayonni tizimli ravishda ko‘rib chigish, tizim va jarayonning tuzilmaviy
xususiyatlarini, shuningdek ular o‘rtasidagi funksional aloqalarning ajratib ko‘rsatilishini

ifodalaydi. Oc‘qituvchi uchun har bir tarbiyaviy uslubning o‘ziga xos xususiyatini,
mohiyatini, birining boshgasiga ta’siri natijasida o‘zgarishini anglab yetishi muhim
ahamiyat kasb etadi. Masalan, tarbiyalash magsadi uning mazmunini belgilab beradi,
tarbiya ko ‘rganlik darajasi esa tarbiyalash usullarini tanlashga ta 'sir ko ‘rsatadi va hokazo.

Pedagogik jarayonda tarbiyaning davriylik tuzilishi — bu tarbiya texnologiyalarining
asosly xususiyatlariga muvofiq bo‘lgan, uning tarkibiy qismlari yig‘indisidir. O‘qituvchi
buning natijasida tarbiyaning davriylik tuzilmasini belgilab olishi mumkin:

1. Magsadni belgilash — tarbiyalashdan kelib chigadigan magsadlarni ma’lum bir
muddatli jarayonlarga bo‘lib chigishi.

2. Mazmunni tanlash — tarbiyalash mazmunini jamiyat talablari darajasida mustagqil
ishlab chigishi.

3. Demokratik faoliyatli — tarbiyaviy jarayon ishtirokchilarini tarbiyalashda va o‘zaro
munosabatda erkin fikrlilik va umuminsoniylik meyorlariga rioya gilish gonuniyatlari.

4. Baholash — tarbiyalash jarayonida erishilgan natijalar samarador-ligining
o‘qituvchi tomonidan baholanib borishi va doimiy tahlil gilinishi.

Pedagogik faoliyat ham o‘qituvchi tomonidan tarbiyaviy jarayonning tuzilmasiga
muvofiq quriladi: faoliyatning magsadlari, mazmuni, usullari va turlari ishlab chigiladi va
natijalari tahlil qgilinadi. Tarbiyalash magsadlarini aniglash pedagogik aniglashni
(diagnostika) — tarbiyaviy jarayon holati, birinchi navbatda o‘quvchilarning tarbiya
ko‘rganliklarini, shuningdek, jarayonning boshqga shartlarini o‘rganishni talab etadi.

Tarbiyaviy jarayon bosgichlarining o‘zaro munosabatida tarbiyaviy jarayonlarning
ketma-ketligi uning davriyligini va qaytarilib turishini belgilaydi. Shaxs rivojlanishida
tarbiyaviy magsadlar o‘qituvchi tomonidan uning yoshiga garab belgilanadi va
rejalashtiriladi. Tarbiyaviy jarayonning davriyligi shaxsning yosh xususiyatlarini hisobga
oladi. Bunda asosiy e’tibor quyidagi faoliyatga garatilishi kerak:

- shaxsning muayyan bir yoshiga xos bo‘lgan anatomik, fiziologik va psixologik
xususiyatlarning chuqur o‘rganilishi;

- davriylik tizimi asosida tarbiyaviy ish faoliyatining tashkil etilishi;

- muayyan bir yoshga xos bo‘lgan tarbiyalanganlikning doimo aniglanib
(diagnostika), loyihalashtirilib borilishi;

- ijobiy natijalar beradigan tarbiyaviy o‘zaro ta’sirning o‘qituvchi tomonidan turli
shakl va metodlari darajalarining belgilanib (diagnostika) amalga oshirilishi.

Tarbiyaning texnologiyaviyligi ta’lim muassasalarida tarbiyaviy magsadlarni amalga
oshirish va unga erishishga sharoit yaratadi, nazariy asoslangan uzluksiz davom etadigan
tarbiyalash jarayonining shakllari, metodlari, usullari va vositalarini o‘qituvchi to‘g‘ri tanlab
natijalarga erishishini ta’minlaydi. U ilmiy modellashtirish (loyihalashtirish) asosida amalga
oshiriladi, modellashtirishda tarbiyaviy magsadlar bir xil ma’noda beriladi hamda o‘qituvchi
tomonidan insonning shaxsiy xususiyatlari va sifatlarini rivojlantirishning muayyan
bosqichlarini obektiv ravishda o‘Ichash va baholash imkoniyatlarini yaratadi.

Tarbiyaning texnologiyaviyligi har ganday pedagogik tizimda — ilmiy muammolar
bilan o‘zaro munosabatda bo‘lgan tushunchadir. Biroq, agar ilmiy muammo
tarbiyalanuvchiga bilim berish, ilmiy tafakkurini oshirish hamda ko‘nikma va malakalarini
shakllantirish kabi maqgsadlarni ifodalaydigan bo‘lsa, u holda tarbiya texnologiyasi
o‘qituvchiga o‘quvchilarni tarbiyalash yo‘l-yo‘riglari va ularga erishish vositalarini to‘g‘ri
yo‘naltirishga yordam beradi.

Tarbiyaning texnologiyaviyligi tarbiyalashga yo‘naltirilgan ilmiy muammo sifatida
o‘quvchilarda axloqgiy sifatlarni shakllantirish va rivojlantirish uchun lozim bo‘lgan va
komil insonga xos barcha insoniy fazilatlarni muayyan shart-sharoitlarda uzluksiz
tarbiyalash asosida takomillashtirishni nazarda tutadi, bu esa ta’lim mazmunining o°ziga xoS
xususiyatlarini ham belgilaydi.

Shu munosabat bilan tarbiyaviy jarayonni harakatga keltiruvchi kuch, turtki asosan
nimada ekanligi to‘g‘risida savol paydo bo‘ladi. Pedagogikada inson tarbiyasiga
qo‘yiladigan, uning hayotida yuzaga keladigan talablar va uning huqugiy imkoniyatlari,
Ijtimoiylashuvi, shaxsiy rivojlanish darajasi o‘rtasidagi ziddiyatlar bunda asosiy manba
bo‘lib hisoblanadi. Ushbu talablar uning yosh xususiyatlariga muvofiq kelgandagina,
insonni tarbiyalash va uni shaxs sifatida rivojlantirish jarayonining boshlanishiga turtki
bo‘ladi. L.S.Vigotskiy bolaning biror harakatni kattalarning yordamisiz bajara olishi
mumkin bo‘lgan holatini dolzarb rivojlanish hududi deb atagan. Bola o‘qish jarayonida biror
yangi narsani o‘qituvchining yordami bilan salohiyatli tarzda o‘zlashtirishga qodir bo‘lgan
daraja yagin rivojlanish hududi bilan belgilangan. Hududlar orasidagi masofa ziddiyatli
tarbiyaviy holatni vujudga keltiradi — tarbiyaviy jarayonning bunday holati shaxsni
shakllantirishda vujudga keladigan va erishiladigan yutuglar o‘rtasidagi tafovut mavjud
bo‘lganda yuzaga keladi. Bunday garama-qarshiliklarning paydo bo‘lishiga yo‘l qo‘ymaslik
uchun o‘qituvchi-tarbiyachi belgilangan tarbiyaviy magqsadlarni o‘z maromida uzluksiz,
mukammal amalga oshirishi lozim. Shundagina tarbiyaviy nugsonlarni bosgichma bosgich
bartaraf etishga shart-sharoit yaratiladi.

O‘qituvchining  tarbiyaviy = magsadlarni  to‘g‘ri  tanlashi  volyuntaristik
(ko‘ngilchanlik) xarakterga ega bo‘lmasligi lozim. U pedagogikaning uslubiyoti,

jamiyatda ro‘y berayotgan o‘zgarishlar, ushbu jarayon yuzasidan gabul gilingan maxsus
Qonun va Qoidalar asosida belgilanadigan magsadlar va milliy gadriyatlar to‘g‘risidagi
falsafiy tasavvurlar, shuningdek jamiyat va davlat taragqiyotining ijtimoiy-igtisodiy, siyosiy
va boshga o‘ziga xos xususiyatlari bilan belgilanadi.

Tarbiya texnologiyasida o‘qituvchi tomonidan belgilanadigan magsadlar turli darajada
bo‘lishi va bosgichma bosqich bir biriga bo‘ysunishi, ketma ket bajarilishi mumkin. Biroq
tarbiyaviy magsadning asosiy mohiyati — davlat maqgsadlari, ijtimoiy buyurtmalardan kelib
chigishi lozim. Aytish mumkinki, asosiy daraja — mamlakatda inson va uning fugarolari
gadr-gimmati to‘g‘risidagi ijtimoiy tasavvurlarni aks ettiradigan magsadlardir. Ular
mutaxassislar tomonidan ishlab chigiladi, hukumat tomonidan gabul gilinadi, gonunlar va
boshga hujjatlarda gayd etiladi. Keyingi daraja — ta’lim dasturlari va standartlarida aks
etadigan magsadlar, ya’ni davlat ta’lim standartlari, maxsus ta’lim tizimlarining va ta’lim
bosqgichlarining magsadlari. Eng quyi daraja — muayyan yoshdagi kishilarni tarbiyalashda
maqsadning birligi.

Shaxsni shakllantirish, boshqarish, tarbiyaviy faoliyat natijasida yuksak ma’naviy va
axloqiy hislatlarga ega bo‘lgan yuqori malakali kadrlar tayyorlash tasodifiy harakatlar orgali
emas, balki, oldindan belgilangan va puxta o‘ylab tuzilgan tarbiyaviy magsadlar asosida olib
boriladi. Tarbiyaviy texnologiyada uning magsadi, shakl va metodlari, shaxsning 0z o‘zini
tarbiyalash va gayta tarbiyalash jihatlari muhim ahamiyat kasb etadi. Shunday ekan,
o‘qituvchining tarbiyalash magsadlarini to‘g‘ri belgilashi va yo‘lga qo‘ya olishiga nisbatan
g‘oyaviy yondashuv ijtimoiy buyurtma asosida belgilanib, amalga oshirilishida mavjud
shart sharoitlarni yaratish talab etiladi.



